RESOLUCION do de de 2024 pola que se convoca o proceso selectivo para o ingreso, pola

quenda de promocion interna, no corpo de xestién da Administracién xeral da Comunidade Au-

ténoma de Galicia, subgrupo A2, escala de inspectores e inspectoras de consumo

TEXTO:

Mediante o Decreto 62/2021, do 8 de abril (DOG num. 73, do 20 de abril), aprébase a oferta de
emprego publico correspondente a prazas de persoal funcionario e laboral da Administracion

xeral da Comunidade Auténoma de Galicia para o ano 2021.

En desenvolvemento do disposto nos artigos 12 e 14 da Lei 39/2015, do 1 de outubro, do
procedemento administrativo comdn das administraciéns publicas, establécese a obrigatoriedade
do uso de medios electronicos na inscricion das solicitudes de participacion neste proceso

selectivo.

Por conseguinte, co establecido no Decreto 62/2021, do 8 de abril, polo que se aproba a oferta
de emprego publico correspondente a prazas de persoal funcionario e laboral da Administracion
xeral da Comunidade Autbnoma de Galicia para o ano 2021, esta conselleria, no uso das
competencias que lle atribe a Lei 2/2015, do 29 de abril, de emprego publico de Galicia (en
diante LEPG),

DISPON:

Convocar o proceso selectivo para o ingreso, pola quenda de promocion interna, no corpo de
xestion da Administracion xeral da Comunidade Autonoma de Galicia, subgrupo A2, escala de
inspectores e inspectoras de consumo.

I. Normas xerais.

I.1.1 O obxecto do proceso selectivo serd cubrir dias (2) prazas do corpo de xestion da
Administracion xeral da Comunidade Auténoma de Galicia, subgrupo A2, escala de inspectores
e inspectoras de consumo, correspondentes a oferta de emprego publico do exercicio 2021,

aprobada polo Decreto 62/2021, do 8 de abril.

O sistema selectivo sera o de concurso-oposicion.



1.1.2. Ao presente proceso selectivo seralle aplicable o Real decreto lexislativo 5/2015, do 30 de
outubro, polo que se aproba o texto refundido da Lei do estatuto basico do empregado publico
(en diante TRLEBEP), a Lei 39/2015, do 1 de outubro, do procedemento administrativo comudn
das administraciéns publicas, a Lei 40/2015, do 1 de outubro, de réxime xuridico do sector
publico, a Lei 2/2015 do 29 de abril, de emprego publico de Galicia, o Decreto 95/1991, do 20 de
marzo, polo que se aproba o Regulamento de seleccion de persoal da Administracion da
Comunidade Autbnoma de Galicia; e demais normas concordantes, asi como o disposto nesta

convocatoria.

I.2. Requisitos das persoas aspirantes.

Para seren admitidas aos procesos selectivos as persoas aspirantes deberan posuir no dia de
finalizacion da presentacién de solicitudes de participaciéon e manter ata 0 momento da toma de

posesién, como persoal funcionario de carreira, 0s seguintes requisitos:

[.2.1. Idade: Non exceder a idade maxima de xubilacion forzosa.

I.2.2. Titulacion: Estar en posesion ou en condicion de obter o titulo universitario oficial de

diplomado ou graduado nunha titulacién da calquera rama.

Tamén poderan acceder a este corpo as persoas que estean en posesion das titulacions de

enxefaria técnica, arquitectura técnica ou equivalente.

Considérase equivalente ao titulo de diplomado universitario ter superados tres cursos

completos de licenciatura.

As persoas aspirantes con titulacions obtidas no estranxeiro deberan acreditar que estan en
posesion da correspondente validacion ou da credencial que acredite, se € o caso, a
homologacion do titulo. Este requisito non sera de aplicacidbn as persoas aspirantes que
obtiveran o recofiecemento da sUa cualificacion profesional, no ambito das profesions reguladas,

ao abeiro das disposicions do dereito da Union Europea.

1.2.3. Pertencer como persoal funcionario de carreira a algin dos corpos ou escalas integrados
no subgrupo C1 da administracion xeral e grupo B e subgrupo C1 da administracion especial da
Administracion xeral da Comunidade Autdbnoma de Galicia (corpo administrativo ou corpo de

técnicos de caracter facultativo ou corpo de axudantes de caracter facultativo).

Queda expresamente excluido o persoal laboral indefinido non fixo.



1.2.4. Ter prestado servizos efectivos, durante polo menos dous anos, como persoal funcionario,
subgrupo C1, da administracion xeral e grupo B e subgrupo C1 da administracion especial da
Administracion xeral da Comunidade Autonoma de Galicia (corpo administrativo ou corpo de

técnicos de caracter facultativo ou corpo de axudantes de caracter facultativo).

Quedaran exentos do cumprimento deste requisito, as persoas aspirantes que adquirisen a
condicion de persoal funcionario de carreira do corpo administrativo, do corpo de axudantes de
caracter facultativo ou corpo de técnicos de caracter facultativo (subgrupo C1 e grupo B), como
consecuencia da superacién dalguns dos procesos de funcionarizacion convocados ao abeiro do
Decreto 165/2019, do 26 de decembro, polo que se establece o procedemento para a
adquisicién da condicion de persoal funcionario de carreira polo persoal laboral fixo do Convenio
colectivo Unico paro o persoal laboral da Xunta de Galicia, sempre que tefia unha antigtidade

minima de dous anos na categoria profesional tida en conta no proceso de funcionarizacion.

Para estes efectos, consideraranse servizos efectivos os prestados na situacion de servizos
especiais (artigo 168 da LEPG), na situacion de excedencia por coidado de familiares (artigo 176
da LEPG), na situacién de excedencia por razén de violencia de xénero (artigo 177 da LEPG) e

na situacién de excedencia por razén de violencia terrorista (artigo 177.bis da LEPG)..

Non se computaran en ningln caso 0s servizos prestados coa condicion de persoal laboral inde-

finido non fixo.

1.2.5. Capacidade funcional: posuir as capacidades e aptitudes fisicas e psiquicas que sexan

necesarias para o desempefio das correspondentes funcidns ou tarefas.

1.2.6. Habilitacion: non ter sido separada/o, nin despedida/o, mediante expediente disciplinario do
servizo de ningunha Administracién publica ou dos érganos constitucionais ou estatutarios das
comunidades autbnomas, nin atoparse na situacion de inhabilitacién absoluta ou especial para o
desempefio de empregos ou cargos publicos por resolucion xudicial, cando se trate de acceder

ao corpo ou escala de persoal funcionario do cal a persoa foi separada ou inhabilitada.

[.2.7. Non poderan participar no proceso selectivo o persoal funcionario de carreira que xa per-

tence a escala obxecto desta convocatoria a que pretende optar.

[.3. Solicitudes.



[.3.1. As solicitudes presentaranse por via electronica a través do formulario normalizado
accesible no portal web corporativo funcionpublica.xunta.gal, seguindo a ruta «Procesos
selectivos»—«Xeracion e presentacion de solicitudes de procesos selectivos». Para a
presentacién electronica das solicitudes poderase empregar calquera dos mecanismos de
identificacion e sinatura admitidos pola sede electronica da Xunta de Galicia, incluido o sistema
de usuario e clave Chave365 (https://sede.xunta.gal/chave365) e deberan pagar a taxa que
estea vixente no momento de presentala que esixe a Lei 6/2003, do 9 de decembro, de taxas,
prezos e exaccions reguladoras da Comunidade Auténoma de Galicia, de acordo co

procedemento que se sinala nos seguintes paragrafos.

Despois de premer a modalidade de solicitude elixida, as persoas aspirantes deberan rexistrar

0s seus datos de identidade e contacto que se empregaran para as suas solicitudes.

Unha vez completados os datos dos solicitante poderase iniciar o proceso de inscricion.

As persoas aspirantes deberan indicar na sila solicitude, no apartado de "ldioma do exame", se
0 texto do cuestionario do exercicio debera de entregarse en idioma galego ou en idioma
castelan. Unha vez realizada a opcién e presentada a sUa solicitude, a persoa aspirante non

poderd modificar esta opcién elixida.

As persoas aspirantes deberan declarar as circunstancias particulares nas que se atopen

relativas ao pago de taxas.

As persoas aspirantes con discapacidade poderan solicitar as posibles adaptacions de tempo

e/ou medios para a realizacion dos exercicios en que esta adaptacién sexa necesaria.

Se a solicitude derivase dunha circunstancia sobrevida, deberan solicitar a adaptacién necesaria
no prazo dun mes dende que se producise o feito causante e en calquera caso nas 24 horas
seguintes & publicacién da convocatoria para a realizacion do exercicio no que proceda a sta

aplicacion.

As persoas aspirantes das adaptacions sinaladas poderan indicar na mesma epigrafe da
solicitude a presenza durante a realizacion do exercicio de atencién médica especializada. Neste
suposto, deberan acreditar e presentar antes do remate do prazo fixado, o orixinal ou a copia

autentica do informe médico que acredite a necesidade da dita medida.

1.3.2. O prazo para presentar as solicitudes sera de vinte (20) dias habiles, que se contaran a

partir do dia seguinte ao da publicacion desta convocatoria no Diario Oficial de Galicia (DOG).



1.3.3. As persoas interesadas deberan achegar xunto coa solicitude de participacién e a través da

aplicacion informatica, a seguinte documentacion:

a) No suposto de non ter a nacionalidade espafiola, documentacion acreditativa de cumprir
calquera das condiciéns previstas no artigo 52.1 da Lei 2/2015, do 29 de abril, do emprego
publico de Galicia, reguladora do acceso ao emprego publico de persoas nacionais doutros

Estados.

b) Xustificante da condicién de persoa con discapacidade no caso de estar expedido por outra

comunidade auténoma.

c) Xustificante da condicion de familia numerosa no caso de estar expedida por outra

comunidade auténoma.

d) Os datos relativos a execcion de taxa consultaranse automaticamente a non ser que as
persoas interesadas se opofian a consulta da documentacién, para iso deberan indicalo no cadro
correspondente e achegar a seguinte documentacion:

- Persoas con discapacidade: certificado de discapacidade.

- Vitimas de terrorismo: resolucién administrativa pola que se recofieza tal condicion.

- Familia numerosa xeral ou especial: certificado de familia numerosa de caracter xeral ou

especial ou carné familiar en que conste o dito caracter.

Demandantes de emprego:

1°, Certificacién expedida pola oficina de emprego na que conste que a persoa aspirante figura
como demandante de emprego desde, polo menos, seis meses anteriores a data de publicacion

desta convocatoria no DOG.

2°. Certificacion do Servizo Publico de Emprego Estatal na que conste que na data de
presentacion da solicitude de participacion no proceso selectivo non esta a percibir a prestacion

ou o subsidio por desemprego.

Para a remisién electrénica, empregara os apartados habilitados aos efectos. Se non dispdn de

copias auténticas deber& xerar o anexo de documentacion e achegar coa sua solicitude, orixinal



ou copia debidamente compulsada, dos documentos xustificativos segundo os supostos en que

se atopen.

De acordo co sinalado no artigo 23.5 da Lei 6/2003, do 9 de decembro, de taxas, prezos e

exaccions reguladoras da Comunidade Autbnoma de Galicia, estaran exentas do pagamento:

Do importe total da taxa:

— As persoas con discapacidade igual ou superior ao 33%.

— As persoas que sexan membros de familias numerosas clasificadas na categoria especial.

Do 50% do importe:

— As persoas que sexan membros de familias numerosas clasificadas na categoria xeral.

— As persoas que figuren como demandantes de emprego desde, polo menos, 0s seis meses
anteriores a data da convocatoria das probas selectivas en que soliciten a sla participacion e
non estean a percibir prestaciéon ou subsidio por desemprego.

- As vitimas do terrorismo, entendendo por tales, para os efectos regulados neste apartado, as
persoas que sufrisen danos fisicos ou psiquicos como consecuencia da actividade terrorista e
asi o acreditasen mediante sentenza xudicial firme ou resoluciéon administrativa pola que se
recofieza tal condicidén, o seu cénxuxe ou persoa que convivise con analoga relacion de

afectividade ou conxuxe do falecido e os fillos dos feridos e falecidos.

I.3.4. Para o pagamento da taxa debera actuar do seguinte xeito:

Pagamento electrénico: deberd introducir os datos da tarxeta, de crédito ou débito, ou bizum na

opcién de pagamento electrénico e nese momento obtera o xustificante #38 correspondente.

Pagamento electrénico con certificado dixital: poderan realizar o pagamento con cargo & conta
da persoa titular do certificado desde a opcion de pagamento electrénico e nese momento obtera

o0 xustificante 736 correspondente.

Pagamento presencial: deberd seleccionar esta opcion na pantalla, imprimir o documento de
pagamento {medele—+39) e realizar o ingreso do importe da taxa en calquera das entidades
financeiras colaboradoras autorizadas para a recadacion de taxas e prezos na Comunidade
Autonoma de Galicia, onde se lle facilitara un exemplar selado como xustificante. Unha vez feito
0 pago presencial na entidade financeira, deberase acceder & solicitude pendente e continuar a

inscricion. Introduciranse os datos relativos a data de ingreso e o NRC (Numero de Rexistro



Completo) correspondente. Unha vez completados os datos validarase o NRC premendo no
botén "Validar NRC".

A Administracién devolvera o importe ingresado en concepto de dereitos de exame a aquelas
persoas aspirantes excluidas de maneira definitiva, ou ben que non figuren en ningun das
listaxes, que asi o soliciten no prazo de dous (2) meses a partir do dia seguinte ao da

publicacion no DOG das listas definitivas de admitidos e excluidos.

Do mesmo xeito, a Administracion devolvera o importe ingresado en concepto de dereitos de
exame a aquelas persoas aspirantes que tiveran acadado un posto na mesma categoria, corpo,
grupo, escala ou especialidade en virtude do proceso selectivo que se atope en execucion e que
a data da publicacién da presente convocatoria non estivera rematado e asi o soliciten no prazo
de dous (2) meses a partir do dia seguinte ao da publicacion no DOG das listas definitivas de

admitidos e excluidos.

Para iso sera necesario que a persoa interesada presente un escrito dirixido ao Servizo de
Seleccion da Direccién Xeral da Funcion Puablica solicitando a devolucion do importe ingresado
en concepto de dereitos de exame e que introduza completo o seu nimero de conta bancaria na
aplicacion Fides, na epigrafe expediente > datos persoais. A presentacion féra do prazo deste
escrito ou a non introducion en prazo dos datos bancarios en Fides supofiera a perda do dereito

a devolucion do importe ingresado.

Non procedera a devolucion do importe aboado en concepto de dereitos de exame nos supostos
de renuncia a participar no proceso das persoas aspirantes admitidas provisional ou

definitivamente.

1.3.5. Finalizado correctamente o proceso de pagamento poderase presentar a solicitude.

Non podera presentarse mais dunha solicitude de participacién para unha mesma especialidade
No caso de presentar varias solicitudes para unha mesma especialidade, soamente se ter4 en

conta a Ultima presentada.

O estado das solicitudes podera ser consultado en calquera momento, accedendo ao sistema en
Inscriciéns en procesos selectivos onde dispord dunha listaxe de todas as solicitudes

presentadas pola persoa aspirante.

Para calquera aclaracion ou informacion sobre os procedementos anteriores, as persoas

aspirantes disporan de axudas e formas de contacto especificas en cada pantalla.



I.4. Admision de aspirantes.

1.4.1. Unha vez expirado o prazo de presentacion de solicitudes, a persoa titular da Direccion
Xeral da Funcién Publica aprobara as listaxes provisionais de persoas aspirantes admitidas e
excluidas a través dunha resolucion que serd publicada no DOG, con indicacidbn dos seus
apelidos, nome e catro cifras numéricas aleatorias do documento nacional de identidade, e das
causas das exclusions que procedan. Estas listaxes publicaranse no portal web corporativo

funcionpublica.xunta.gal.

1.4.2. As persoas aspirantes excluidas, ou aquelas que non figuren nin como admitidas nin como
excluidas, disporan dun prazo de dez (10) dias habiles, contados a partir do seguinte ao da dita
publicacion da resolucién no DOG, para poderen emendar, de ser o caso, o defecto que motivou

a exclusion.

As alegaciéns contra as listas provisionais de persoas admitidas e excluidas deberan

presentarse a través do aplicativo fides http://fides.xunta.gal.

As persoas aspirantes afectadas poderan acceder a solicitude correspondente e completar os

documentos solicitados.

A estimacion ou desestimacion das ditas peticions de correcciéns entenderanse implicitas nunha
nova resolucién da Direccion Xeral da Funcién Publica que sera publicada no DOG, pola que se
aprobaran as listaxes definitivas de persoas aspirantes admitidas e excluidas. Estas listaxes

publicaranse no portal web corporativo funcionpublica.xunta.gal.

O feito de figurar na relacion de persoas admitidas non prexulgara que se lles recofieza as
persoas aspirantes a posesion dos requisitos esixidos para participar no proceso selectivo.
Cando da documentacion que deben presentar tras superar o proceso selectivo se desprenda
que non posuen algun dos requisitos, as persoas aspirantes decaeran en todos os dereitos que

puidesen derivar da sua participacion.

Il. Proceso selectivo

II.1. Fase de Oposicion.

O programa que rexera as probas selectivas é o que figura como anexo | desta resolucion.

Teranse en conta as normas de dereito positivo relacionadas co contido do programa que, con


http://fides.xunta.gal/

data limite da data de publicacion no DOG das listaxes definitivas de persoas admitidas e
excluidas, conten con publicacién oficial no boletin ou diario correspondente, ainda que a sta

entrada en vigor estea diferida a un momento posterior.

As normas de dereito positivo relacionadas co contido do programa que figura no Anexo | e que
fosen derrogadas parcial ou totalmente, serdn automaticamente substituidas por aquelas que
procedan a sua derrogacion parcial ou total, con data limite da data de publicacién no DOG das
listaxes definitivas de persoas admitidas e excluidas.

[1.1.1. Exercicios.

As probas da oposicion consistiran na superacion dos seguintes exercicios, todos eles

eliminatorios e obrigatorios.

[1.1.1.1.Primeiro Exercicio.

Consistira en contestar por escrito un cuestionario de cento trinta (130) preguntas tipo test,

relacionado co programa (anexo llI).

O exercicio dividirase en duas partes:

a)A primeira parte consistira en contestar por escrito un cuestionario de contido teérico de cen

(100) preguntas tipo test.

O exercicio dispora de seis (6) preguntas de reserva que substituirdn as preguntas anuladas.

b) Na segunda parte as persoas aspirantes deberan resolver por escrito dous supostos de
caracter practico, cun total de trinta (30) preguntas tipo test, con quince (15) preguntas cada un
dos supostos.

Cada suposto do exercicio dispofiera dunha (1) pregunta de reserva.

Nos supostos a) e b) as preguntas teran catro (4) respostas alternativas propostas polo tribunal,

das cales s6 unha seréa a correcta.

Cada resposta incorrecta descontara un cuarto dunha pregunta correcta. As preguntas non
contestadas non penalizan nin reciben puntuacion. As preguntas adicionais de reserva seran

valoradas s6 no caso de que se anule algunha das preguntas do exercicio.



O tribunal procurara que o nimero de preguntas garde a debida proporcién co nimero e contido
dos temas que integran o programa. Na elaboracion das preguntas do presente exercicio

respectarase a orde establecida nos paragrafos anteriores.

O tempo maximo de duracién deste exercicio sera de douscentos vinte (220) minutos.

Superardn este exercicio as persoas aspirantes que tefian as mellores puntuaciéns
ata completar o nUmero méximo de persoas aspirantes determinado polo resultado
de multiplicar por catro (4) o nUmero de prazas convocadas, sempre que acaden o
minimo do 50 % das respostas correctas, unha vez feitos os descontos
correspondentes.

Non obstante, de darse o caso de que o niumero de aspirantes que acaden o minimo
do 50 % das respostas netas sexa inferior ao resultado de multiplicar por catro o
ndmero de prazas convocadas, superardn 0 exercicio as persoas aspirantes que
tefian as mellores puntuaciéns ata acadar a devandita cifra, sempre que obtivesen o
minimo do 40 % das respostas correctas, unha vez feitos os descontos
correspondentes.

Ao remate da proba, cada aspirante poderd obter copia das sUas respostas. No prazo
das vinte e catro (24) horas seguintes publicarase o contido do exercicio e as
respostas correctas no portal web corporativo funcionpublica.xunta.gal

O exercicio cualificarase de 0 a 30 puntos e para superalo serd necesario obter un
minimo de quince (15) puntos.

A data de realizacién deste exercicio non terd lugar antes dos seis (6) meses
posteriores & data de publicaciéon desta convocatoria no DOG.

[1.1.1.2. Segundo exercicio.

O segundo exercicio consistird no desenvolvemento por escrito dun (1) tema, a elixir entre tres
(3) obtido mediante sorteo de entre os que figuran no programa correspondente & especialidade

a que se opte.

O tempo maximo de duracién deste exercicio sera de cento corenta (140) minutos.



Este exercicio cualificarase de 0 a 30 puntos e, para superalo, sera necesario obter un minimo
de quince (15) puntos. Corresponderalle ao tribunal determinar o nivel de cofiecementos exixido

para acadar esta puntuacion minima.

O tribunal cualificara este exercicio valorando, entre outros, os cofiecementos, a claridade, a

orde de ideas e a calidade da expresion escrita.

Este exercicio realizarase nun prazo minimo de dous (2) dias habiles desde o remate do

exercicio anterior e maximo de corenta (40) dias habiles.

[1.1.1.3. Terceiro exercicio.

Constara de duas probas:

Primeira proba: consistir4 na traducion dun texto do castelan para o galego elixido por sorteo de

entre dous textos propostos polo tribunal.

Segunda proba: consistira na traducién dun texto do galego para o castelan, elixido por sorteo de

entre dous textos propostos polo tribunal.

O tempo méaximo para a realizacién do exercicio sera de sesenta (60) minutos.

Estaran exentas de realizar este exercicio as persoas aspirantes que acrediten que posuian o
dia da finalizacién do prazo de presentacién de instancias neste proceso, o Celga 4 ou o titulo
equivalente debidamente homologado de acordo coa disposicion adicional segunda da Orde do
16 de xullo de 2007, pola que se regulan os certificados oficiais acreditativos dos niveis de
cofiecemento da lingua galega (DOG num. 146, do 30 de xullo), modificada pola Orde do 10 de
febreiro de 2014 (DOG num. 34, do 19 de febreiro).

Para estes efectos, xunto coa resolucion pola que se fan publicas as cualificaciéns do segundo
exercicio a Direccion Xeral da Funcién Publica publicara, no portal web corporativo
funcionpublica.xunta.gal, unha listaxe de persoas aspirantes que estan exentas de realizar o

exame de galego por telo debidamente acreditado no seu expediente electronico persoal.

As persoas aspirantes que non figuren na devandita listaxe de persoas exentas pero posuan o
dia da finalizacién do prazo de presentacion de instancias o Celga 4 ou equivalente, disporan
dun prazo de dez (10) dias habiles, contados desde 0 seguinte ao da publicacion no DOG da

resolucion pola que o tribunal fai pablicas as cualificacions do segundo exercicio, para incorporar



a documentacion acreditativa de posuir o Celga 4 ou equivalente ao seu expediente electronico
persoal, ao que accederan a través de Fides, do xeito establecido na Resolucion do 5 de
decembro de 2023 (DOG num. 237, do 15.12.2023).

Xunto coa resolucion anterior, a Direccion Xeral da Funcion Publica publicara, no portal web
corporativo funcionpublica.xunta.gal, unha listaxe de persoas aspirantes na que figuraran
aquelas que, por ter acreditado a posesion do Celga requirido, en calquera procedemento cuxa
competencia corresponda a esta direccion xeral, non tefien que presentar a documentacion

xustificativa da exencion & que fai referencia o paragrafo anterior.

Este exercicio realizarase nun prazo maximo de corenta (40) dias habiles desde o remate do

exercicio anterior.

[1.1.2. Desenvolvemento dos exercicios.

I1.1.2.1. A orde de actuacién das persoas aspirantes sera por orde alfabético e iniciarase por
aqueles cuxo primeiro apelido comece pola letra Y, de conformidade co establecido na
Resolucion da Conselleria de Facenda e Administracién Publica do 29 de xaneiro de 2021 (DOG
nam. 24, do 5 de febreiro), pola que se publica o resultado do sorteo realizado, en cumprimento
do establecido na Resolucion da mesma conselleria do 18 de xaneiro de 2021 (DOG num. 14,

do 22 de xaneiro).

11.1.2.2. As persoas aspirantes deberan presentarse a cada exercicio provistas de NIF, NIE,
pasaporte, permiso de conducion ou outro documento fidedigno que a xuizo do tribunal acredite

a sla identidade.

11.1.2.3. Os exercicios realizaranse a porta pechada sen outra asistencia que a das persoas
aspirantes, os membros do tribunal e as persoas designadas pola Direccidon Xeral da Funcion

Publica como colaboradoras.

[1.1.2.4. En calqguera momento as persoas aspirantes poderan ser requiridas polo tribunal coa

finalidade de acreditar a sUa identidade.

I1.1.2.5. O chamamento para cada exercicio sera unico, de xeito que as persoas aspirantes que

non comparezan seran excluidas.

Non obstante, as mulleres embarazadas que prevexan a coincidencia do parto coas datas de

realizacion de calquera dos exercicios polas circunstancias derivadas do seu avanzado estado



de xestacion, ou eventualmente nos primeiros dias do puerperio, poderan pofielo en
cofiecemento do tribunal, xuntando & comunicacion o correspondente informe médico oficial. A
comunicacion debera realizarse dentro das corenta e oito (48) horas seguintes ao anuncio da

data do exame.

O tribunal acordara se procede ou non realizar a proba nun lugar alternativo, aprazala ou adoptar
ambas as medidas conxuntamente. Contra tal acordo non cabera recurso, sen prexuizo de que
as razéns da impugnacion se inclian en calquera outro recurso admisible de acordo coas regras

xerais do proceso selectivo.

11.1.2.6. O anuncio de realizacion dos exercicios publicarase no DOG e no portal web corporativo
funcionpublica.xunta.gal, con corenta e oito (48) horas, polo menos, de anticipacién a sinalada

para o seu inicio.

11.1.2.7. Se o tribunal, de oficio, ou con base nas reclamaciéns que as persoas aspirantes poden
presentar nos tres (3) dias habiles seguintes & realizacién do exercicio, anulase algunha ou
algunhas das sUas preguntas ou modificase o0 modelo de correccién de respostas publicarao no
DOG. As alegaciéns contra as preguntas deberan presentarse a través do aplicativo fides

(http:/ffides.xunta.gal).

11.1.2.8. As puntuacions obtidas polas persoas aspirantes publicaranse no portal web corporativo

da Xunta de Galicia funcionpublica.xunta.gal.

Concederase un prazo de dez (10) dias habiles para os efectos de alegaciéns, que se contaran
desde o dia seguinte ao da publicacion no DOG da resolucion do tribunal pola que se fan

publicas as puntuaciéns do correspondente exercicio.

11.1.2.9. En calquera momento do proceso selectivo, se o tribunal tivese cofiecemento ou dubidas
fundadas de que algunha persoa aspirante non cumpre algin dos requisitos esixidos nesta
convocatoria, comunicarallo & Direccion Xeral da Funcién Puablica para que esta lle requira os

documentos acreditativos do seu cumprimento.

No caso de que a persoa aspirante non acredite o cumprimento dos requisitos, a Direccidon Xeral
da Funcién Publica propora a sua exclusion do proceso selectivo ao 6rgano convicante, que

publicard a resolucion que corresponda.

11.1.2.10. Para respectar os principios de publicidade, transparencia, obxectividade e seguridade

xuridica que deben rexer no acceso ao emprego publico, o tribunal establecera e informara as



persoas aspirantes, con anterioridade & realizacion dos exercicios, dos criterios de correccion,
valoracibn e superacibn que non estean expresamente establecidos nas bases desta

convocatoria.

No caso de que o tribunal acorde parametros para a cualificacion do exercicio, en
desenvolvemento dos criterios de valoracion previstos nesta convocatoria, aqueles difundiranse

con anterioridade & realizacion do exercicio.

[1.2. Fase de concurso.

A fase de concurso consistira na valoracién as persoas aspirantes que superaron a fase de

oposicion dos seguintes méritos:

a) Antigiidade:

Os servizos seran valorados por meses de 30 dias a razén de 0,20 puntos/ mes.

Para estes efectos, calcularase o nimero total de dias correspondentes aos periodos
computables, dividirase o resultado entre trinta (30) e multiplicarase o cociente,

desprezando os decimais, por 0,20.

Para estes efectos, computaranse 0s servizos recofiecidos polo érgano competente de
conformidade co establecido na Lei 70/1978, do 26 de decembro, de recofiecemento de servizos

prestados na Administracion publica.

A puntuacion maxima por esta epigrafe sera de 30 puntos.

b) Formacioén:

Valoraranse os cursos de formacion recibidos, convocados, organizados ou impartidos pola Escola
Galega de Administracion Publica (EGAP); polo Instituto Nacional de Administracion Publica
(INAP); polas escolas oficiais de formacion similares das restantes comunidades autbnomas; pola
Academia Galega de Seguridade Publica; pola Escola Galega de Administracién Sanitaria
(FEGAS); pola Axencia Galega de Cofiecemento en Saude (ACIS); cursos impartidos no marco do
Acordo de formacién para o emprego das administracions publicas; cursos impartidos polas
organizaciéns sindicais que estiveran homologados pola EGAP; cursos acreditados polo SEPE;
cursos acreditados polas consellerias da Administracion Xeral da Comunidade Autonoma de

Galicia e polos organismos autbnomos e axencias publicas autonémicas contidos nas alineas 1 e



2 do apartado a) do artigo 45 da Lei 16/2010, do 17 de decembro, de organizacion e
funcionamento da Administracién xeral e do sector publico autonémico de Galicia; cursos
impartidos polo Consorcio Galego de Servizos de Igualdade e Benestar e cursos impartidos polas

universidades publicas.

Para cada curso de duracion igual ou superior a 8 horas lectivas valorarase con 0,01 puntos

cada hora de formacion, ata un maximo de 1,5 puntos por curso.

Non se valoraré:

— A asistencia a congresos, xornadas, seminarios, simposios e similares.

— As materias (créditos) que formen parte dunha titulacion académica.

— Os cursos de doutoramento.

— Os médulos ou partes integrantes dun curso.

- Os cursos que formen parte de médulos ou créditos que dean acceso a titulacions académicas
oficiais ou convalidables por créditos universitarios

— Os cursos que formen parte dos procesos de seleccién de funcionarios.

Para os efectos de puntuacidon desta epigrafe consideraranse como valorables as
probas superadas de avaliacién dos programas de autoformacién organizadas pola
EGAP ao consideralas equivalentes a un aproveitamento polas horas previstas dos
correspondentes cursos organizados e impartidos directamente pola EGAP.

A puntuacion maxima deste epigrafe é de 6 puntos.

¢)Grao de cofiecemento do idioma galego:

- Curso de nivel medio de linguaxe administrativa galega, curso de nivel medio de linguaxe
administrativa local galega, curso de linguaxe xuridica galega, ciclo superior dos estudos de

galego das escolas oficiais de idiomas ou Celga 5: 2,25 puntos.

- Curso de nivel superior de linguaxe administrativa galega ou curso de nivel superior de linguaxe

xuridica galega: 3 puntos.

En caso de acreditar mais dun grao de cofiecemento do idioma galego, s6 se computara a

puntuacion correspondente ao superior.

d) Exercicio de dereitos de conciliacion nos cinco anos anteriores, ata 0 maximo de 1 punto:



— Permiso por parto, adopcion ou acollemento (artigos 121 e 122 da LEPG): 0,2 puntos./permiso
— Permiso do proxenitor diferente da nai biol6xica por nacemento, acollemento ou adopcién dun
fillo (artigo 124 da LEPG): 0,2 puntos/permiso.

— Reducién de xornada do artigo 106.2.a) e b) da LEPG: 0,04 puntos/mes.

— Excedencia por coidado de familiares (artigo 176 da LEPG): 0,04 puntos/mes.

Os meses seran computados por dias naturais (30 dias).

I1.3. Os méritos enumerados na base 1.2 deberan referirse & data de finalizacién da presentacion
das solicitudes de participacion neste proceso e figuraran incorporados ao expediente
electronico persoal na data que se estableza por Resolucion da Direccion Xeral da Funcion

Publica, que sera publicada no Diario Oficial de Galicia.

Non se teran en conta os méritos que se acrediten féra do prazo establecido na dita resolucion.

II.4. Rematada a fase de oposicion, a Direccion Xeral da Funcion Publica publicara no DOG a
resolucion a que se refire o paragrafo anterior, para que as persoas que superaron esta fase e
lles falte por incorporar ou acreditar documentalmente algin mérito relativo & fase de concurso
no seu expediente electrénico persoal o acheguen a través da Canle do emprego publico de
Galicia (Fides).

As persoas aspirantes que, de acordo co establecido na alinea anterior, tefian que actualizar o
modificar o seu expediente electrénico persoal, actuaran do xeito establecido na Resolucién do 5
de decembro de 2023 (DOG num. 237, do 15.12.2023).

[1.5. O tribunal procederd & baremacion da fase de concurso, coa colaboracion técnica que
precise do persoal da Direccion Xeral da Funcién Publica, e publicaraa no DOG, con indicacion
da puntuacion obtida por cada aspirante. Contra a baremacion, as persoas aspirantes que o
consideren oportuno poderan presentar reclamacion ante o propio tribunal no prazo de dez dias

habiles contados a partir do seguinte ao da publicacion no DOG da dita baremacion.

A vista das reclamaciéns presentadas e realizadas, de ser o caso, as oportunas correccions a
baremacioén inicialmente asignada a cada aspirante, o tribunal procedera a publicacion no DOG

da baremacion definitiva da fase de concurso.



II.6. A orde de prelacién das persoas aspirantes vira dada pola suma das puntuacion obtidas nas
fases de oposicién e na fase de concurso. Non podera superar 0 proceso selectivo un nimero

superior ao de prazas convocadas.

Non obstante, para asegurar a cobertura das vacantes, se se producen renuncias das persoas
seleccionadas antes do seu nomeamento ou toma de posesion, o érgano convécante podera
requirir unha relacion complementaria das persoas que sigan por puntuacion as propostas. Para
estes efectos, teran a mesma consideracion que as renuncias 0S supostos das persoas
aspirantes que dentro do prazo fixado, agads os casos de forza maior, non presenten a
documentacion acreditativa do cumprimento dos requisitos ou do seu exame se deducise que
carecen dalgun deles e que, en consecuencia, non poidan ser nomeadas persoal funcionario de

carreira.

1. Tribunal.

I11.1. O tribunal cualificador do proceso sera homeado por resolucion da conselleria competente
en materia de funcion puablica, e a sila composicidn sera a determinada polo previsto no artigo 59
da LEPG, artigo 60 do TRLEBEP, artigo 152 da Lei 7/2023, do 30 de novembro, para a igualdade
efectiva de mulleres e homes de Galicia, e o Decreto 95/1991, do 20 de marzo, polo que se
aproba o Regulamento de seleccién de persoal da Administracion da Comunidade Autbnoma de

Galicia.

I11.2. As persoas que formen parte do tribunal deberan absterse de intervir cando concorran neles
circunstancias das previstas no artigo 23 da Lei 40/2015, do 1 de outubro, de réxime xuridico do
sector publico, no artigo 59.2 da Lei 2/2015 de emprego publico de Galicia, ou nas instrucions
relativas ao funcionamento e actuacion dos tribunais de seleccién aprobadas por Resolucién do
conselleiro de Presidencia, Administracions Publicas e Xustiza do 11 de abril de 2007 e no
acordo adoptado no Consello da Xunta de 8 de abril de 2010. A concorrencia de calquera das

ditas causas debera ser comunicada a Direccion Xeral da Funciéon Publica.

A Presidencia debera solicitar s restantes persoas que formen parte do tribunal e, de ser o
caso, ao persoal asesor previsto na base 111.9 e ao persoal auxiliar que incorpore aos seus
traballos, unha declaracion expresa de non atoparse incursos en ningunha das circunstancias

reflectidas no paragrafo anterior.



En todo caso, as persoas aspirantes poderan recusar as integrantes do tribunal cando concorran
neles algunha das circunstancias referidas no paragrafo primeiro consonte ao establecido no

artigo 24 da Lei 40/2015, do 1 de outubro, de réxime xuridico do sector publico.

[11.3. A autoridade convocante publicara no DOG a resolucion correspondente pola que se
nomeen as novas persoas integrantes do tribunal que substituirAn 4s que perdesen a sua

condicion por algunha das causas previstas na base anterior.

l1l.4. A sesion de constitucion debera realizarse nun prazo maximo de quince (15) dias habiles
contados a partir do dia seguinte ao da publicacién do nomeamento do tribunal no DOG. Na dita
sesibn o tribunal adoptara todas as decisibns que lle corresponda para o0 correcto

desenvolvemento do proceso selectivo.

[11.5. A partir da sesion de constitucion, a actuacion vélida do tribunal requirira a concorrencia da
metade, polo menos, dos seus membros, con presenza en todo caso das persoas que ocupen a

presidencia e a secretaria, ou de quen as substitla.

I11.6. O procedemento de actuacién do tribunal axustarase en todo momento ao disposto nestas
bases, na Lei 40/2015, do 1 de outubro, de réxime xuridico do sector publico, nas instruciéns
relativas ao funcionamento e actuacion dos tribunais de selecciéon e ao resto do ordenamento

xuridico.

I11.7. Por cada sesién do tribunal levantarase unha acta, que, lida ao principio da sesién seguinte
e feitas, de ser o caso, as rectificacibns que procedan, serd autorizada coa sinatura da persoa
que ocupe a Secretaria e 0 visto e prace da persoa que ocupe a Presidencia, ou quen as

substitua.

I11.8. A Presidencia do tribunal adoptard as medidas oportunas para garantir que os exercicios do
proceso selectivo sexan corrixidos sen que se cofieza a identidade das persoas aspirantes e

utilizara para iso os impresos adecuados.

O tribunal excluird aquelas persoas aspirantes en cuxos exercicios figuren marcas ou signos que

permitan cofiecer a sUa identidade.

As decisions e os acordos que afecten a cualificacion e valoracion das probas (determinacion do
ndimero de preguntas correctas para acadar a puntuacion minima, fixacion de criterios de
valoracién, etc.) deberan adoptarse sen cofiecer a identidade das persoas aspirantes as que

corresponden os resultados obtidos.



[11.9. O tribunal podera propofier a incorporacion aos seus traballos de persoal asesor para as
valoracions que coide pertinentes, quen debera limitarse a colaborar nas suas especialidades
técnicas e teran voz pero non voto. O seu nomeamento corresponderalle a persoa titular da

Direccion Xeral da Funcion Publica.

[11.10. O tribunal adoptara as medidas precisas naqueles casos en que resulte necesario para
gue as persoas aspirantes con discapacidades gocen de similares condicions para realizar os
exercicios que as restantes participantes. Para tal fin estableceranse para as persoas con
discapacidades que o soliciten na forma prevista na base 1.3 as adaptaciéns de tempo e/ou

medios que sexan necesarias.

Se durante a realizacion do proceso selectivo, o tribunal tivese dibidas sobre a capacidade da
persoa aspirante para o desempefio das funcions propias do corpo ou escala ao que opta

podera solicitar o ditame do érgano competente.

I11.11. O tribunal ter4 a categoria primeira das recollidas no Decreto 144/2001, do 7 de xufio,
sobre indemnizaciéns por razén do servizo ao persoal con destino na Administracion autonémica
de Galicia. Para os efectos do previsto no dito decreto, entenderase que a designacion do
tribunal cualificador realizada segundo o disposto na base Ill.1 implicara a autorizacion da orde
de servizo para que os seus membros poidan desprazarse ao lugar acordado para cada unha

das sesiéns convocadas dentro do nimero maximo autorizado.

A Direccion Xeral da Funcion Publica determinara o dito nUmero maximo de sesiéns autorizado

ao tribunal e podera amplialo baseadndose en causas xustificadas.

[11.12. O tribunal non podera propofier o acceso ao emprego publico dun nimero superior de
persoas aprobadas ao de prazas convocadas. Calquera proposta de persoas aprobadas que

contravefa o establecido serd nula de pleno dereito, tendo en conta o previsto na base I1.6.

[11.13. Os acordos adoptados polo tribunal do proceso poderan ser obxecto de recurso de alzada
ante a persoa titular da conselleria competente en materia de funcién publica nos termos
previstos nos artigos 121 e 122 da Lei 39/2015, do 1 de outubro.

I11.14. As comunicacions que formulen as persoas aspirantes ao tribunal dirixiranse
electronicamente & Conselleria de Facenda e Administracion Publica, Direccion Xeral da Funcion

Publica (Edificio administrativo de San Caetano, Santiago de Compostela).



IV. Listaxe de persoas aprobadas, presentacion de documentacion e nomeamento de persoal

funcionario de carreira.

IV.1. A cualificacion do proceso vira determinada pola suma das puntuacions obtidas nos

exercicios da oposicion e na fase de concurso.

No suposto de empate nas puntuacions de dous ou mais aspirantes acudirase, por orde, aos

seguintes criterios ata que se resolva:

- Puntuaciéns obtida nos exercicios pola sta orde de realizacion.

- Puntuacién outorgada polos méritos alegados na fase de concurso seguindo a orde
establecida nas diferentes epigrafes da base II.2.

- Orde alfabética recollida na base 11.1.2.1.

- En dltimo lugar, o empate dirimirase por sorteo entre as persoas implicadas.

IV.2. Unha vez rematado o proceso selectivo, o tribunal publicard no DOG a relacién de persoas
aspirantes que o superaron por orde de puntuaciébns acadadas, con indicacion do seu
documento nacional de identidade ou equivalente. Na mesma resolucibn propora 0 seu

nomeamento como persoal funcionario de carreira.

A partir do dia seguinte ao da publicacion no DOG da relacidon de persoas aprobadas, estas
disporan dun prazo de vinte (20) dias habiles para a presentacién dos seguintes documentos, no

caso de que non fosen presentados ou validados previamente:

a) Copia auténtica do titulo esixido na base 1.2 ou certificacion académica que acredite ter
realizado todos os estudos para a sta obtencién. No caso de titulacions obtidas no estranxeiro
debera presentar credencial da sua validacion ou homologacién ou ben a credencial de

recofiecemento da titulacion para exercer a profesion.

b) Declaracién baixo a sta responsabilidade de non ter sido separada/o nin despedida/o
mediante expediente disciplinario do servizo de ningunha Administracion publica ou dos 6rganos
constitucionais ou estatutarios das comunidades auténomas, nin atoparse na situacion de
inhabilitacion absoluta ou especial para o desempefio de empregos ou cargos publicos por
resolucion xudicial, para o acceso ao corpo do que foi separada/o ou inhabilitada/o, nin pertencer

ao mesmo corpo ou escala, segundo o modelo que figura como anexo Il a esta convocatoria.



No suposto de ser nacional doutro Estado, declaracidon xurada ou promesa de non atoparse
inhabilitada/o ou en situacion equivalente, nin ter sido sometida/o a sancién disciplinaria ou
equivalente que impida no Estado de procedencia, 0 acceso ao emprego publico nos mesmos

termos, segundo o modelo que figura como anexo Il a esta convocatoria.

¢) Un certificado ou un informe médico sobre o estado de salde que acredite que a persoa
aspirante non padece enfermidade nin estd afectada por limitacion fisica ou psiquica
incompatible co desempefio das correspondentes funciéns. Os certificados ou informes non

poderan ter unha data de emisién anterior aos tres (3) meses da sua presentacion.

d) As persoas aspirantes cun grao de discapacidade igual ou superior ao 33% que superen o
proceso selectivo deberan, ademais, acreditar tal condicion mediante certificacién dos 6rganos
competentes da Conselleria de Politica Social e Xuventude e, de ser o caso, da Administraciéon

correspondente.

A conselleria competente en materia de funcién publica solicitard ao érgano competente a
documentacién que acredite que as persoas aspirantes que accedan por esta cota de reserva

redinen os requisitos de compatibilidade co desempefo das correspondentes funcioéns.

Poderan autorizar & Administracion a dita consulta mediante solicitude expresa remitida xunto co

resto da documentacion.

IV.3. As persoas aspirantes estaran exentas de xustificar documentalmente as
condiciéns e demais requisitos xa probados para obter o seu anterior nomeamento.

IV.4. As persoas aspirantes que dentro do prazo fixado, agas os casos de forza maior, non
presentasen a documentacion ou do exame dela se deducise que carecen dalgun dos requisitos
sinalados na base |.2 non poderan ser nomeadas persoal funcionario de carreira e quedaran
anuladas as suas actuaciéns, sen prexuizo da responsabilidade en que incorresen por falsidade

na solicitude inicial.

IV.5. Unha vez acreditada a posesion dos requisitos esixidos, as persoas aspirantes seran
nomeadas persoal funcionario de carreira mediante unha resolucién da conselleria competente

en materia de funcion puablica que se publicara no DOG e indicara o destino adxudicado.

IV.6. A adxudicacién das prazas as persoas aspirantes que superen 0 proceso selectivo

efectuarase de acordo coa puntuacién sinalada na base IV.1.



As persoas aspirantes que superen este proceso selectivo adxudicardselles destino
no mesmo posto que vifiesen desempefando con caracter definitivo, sempre que
figure na relacién de postos de traballo aberto & escala & que acceden.

No caso de que a persoa aspirante ocupe un posto con caracter definitivo que non
estea aberto & escala & que acceden, ofertarase na eleccién de destino unha vacante
gue podera ser de nivel superior ao nivel minimo do subgrupo, no caso de que non

haxa vacantes deste nivel.

IV.7. Atoma de posesion das persoas aspirantes que superen o proceso selectivo efectuarase no
prazo dun mes, contado a partir do dia seguinte ao da publicacién do seu nomeamento no DOG,

de conformidade co artigo 60.e) da LEPG.

V. Disposicién derradeira.

Esta resolucién pon fin & via administrativa e contra ela as persoas interesadas poderan
presentar recurso potestativo de reposicion ante a persoa titular da conselleria competente en
materia de funcién pulblica no prazo dun mes, contado desde o dia seguinte ao da sua
publicacion no DOG, de conformidade co establecido na Lei 39/2015, do 1 de outubro, ou
impugnala directamente ante a Sala do contencioso-administrativo do Tribunal Superior de
Xustiza de Galicia, no prazo de dous meses, contados desde a mesma data, de conformidade co

disposto na Lei 29/1998, do 13 de xullo, reguladora da xurisdicién contencioso-administrativa.

Santiago de Compostela,
O conselleiro de Facenda e Administracion Pablica
P.D. (Orde do 8 de xaneiro de 2020; DOG num. 16, do 24 de xaneiro)
José Maria Barreiro Diaz

Director xeral da Funcion Publica



ANEXO |

Programa que rexera as probas selectivas para o ingreso, pola quenda de
promocion interna, no corpo de xestion da Administracion xeral da Comunidade

Auténoma de Galicia, subgrupo A2, escala de inspectores e inspectoras de consumo.



ANEXO Il

(nome e apelidos aspirante) , con
domicilio en . con
NIF/NIE/pasaporte . declara, para os efectos de ser nomeado/a persoal

funcionario de carreira do corpo de xestion da Administracion xeral da Comunidade Autébnoma de
Galicia, subgrupo A2, escala de inspectores e inspectoras de consumo, que non foi despedida/o
nin separada/o mediante expediente disciplinario de ningunha administraciéon publica ou érgano
constitucional ou estatutario das comunidades autbnomas, nin se atopa en situacion de
inhabilitacion absoluta ou especial para o desempefio de empregos ou cargos publicos por

resolucién xudicial para o acceso ao dito corpo ou escala.

, de de 202




ANEXO 11l

(nome e apelidos aspirante) , con
domicilio en , con
NIF/NIE/pasaporte . declara, aos efectos de ser nomeada/o persoal

funcionario de carreira do corpo de xestién da Administracion xeral da Comunidade Auténoma de
Galicia, subgrupo A2, escala de inspectores e inspectoras de consumo, que non se atopa

inhabilitada/o ou en situacidbn equivalente nin foi sometida/o a sancién disciplinaria ou

equivalente que impida, no Estado de ,_N0S mesmos termos, 0 acceso ao

emprego publico.

(pais e localidade) , de de 202




